
Naalakkersuisut matumuuna Inatsisartut suleriaasianni § 33 malillugu aalajangiiffigisassatut 

siunnersuut imaattoq saqqummiuppaat: 

 

 

Kunngip peqqussutaatigut MitID aamma NemLog-in pillugit inatsit Kalaallit 

Nunaannut atulersinnissaanut tunngatillugu Namminersorlutik Oqartussat 

isumaqataanissaat pillugu Inatsisartut aalajangiiffigisassaattut siunnersuut. 

(Naalakkersuisut Siulittaasuat) 

 

 

1. Aalajangiiffigisassatut siunnersuutip imarisaa 

1.1 Siunnersuummut pingaarnertut tunuliaqutaasut 

Kalaallit Nunaanni NemID 2012-imiilli atugaalerpoq, tassanilu kommunit innuttaasut 

atugassaannik NemID-nik atulersitsisuusarlutik. Tamatumalu kingorna digitalimik imminut 

sullinnermi aaqqiissummut atatillugu NemID-mik atuineq annertuseriarujussuarpoq. 

Sullissivik.gl, allakkat digitaliusut aamma bankip digitalikkut sullissinera atulereernikuupput. 

 

Siunissami sullissivik.gl-imut, allakkat digitaliusunut, bankit digitalikkut sullissinerannut, 

pisortani digitalimik imminut sullinnermi aaqqiissutinut kiisalu namminersortut 

sullissinerannut allanut iserniaraanni MitID aamma Nemlog-in pigeqqaartussaalissaaq.. 

Kinaassutsimut uppernarsaatinik atuilluni sullissinerit qulakkeersimanissaat pisortanut 

namminersortunullu kiisalu inuiaqatigiinnut kalaallinut pingaaruteqarluinnartuuvoq. 

Isumannaatsumik, ammasumik assigiimmillu iserfigineqarsinnaasumik tamanut 

periarfissiiniaraanni qarasaasiakkullu attaveqaatit taama ittut pitsaasumik ingerlanniaraanni, 

pisortani oqartussat MitID-mik aamma NemLog-in-imik peqartitsisarnissaq akisussaaffigaat.. 

Aalajangiiffigisassatut siunnersuut una atorlugu kinguaariinni tullerni qarasaasiakkut 

attaveqaatit aaqqiissuteqarnerisa, MitID aamma NemLog-in atorlugit isertaateqarnissamut 

inatsisissatut tunngavissaq  qulakkeerneqassaaq. 

 

Aaqqiissutit nutaat atorlugit immikkoortup ilaani aaqqissuussaanerit allanngortissapput. 

NemID inunnut ataasiakkaanut tunngatinneqartoq MitID-mit taarserneqassaaq. NemID 

inuussutissarsiuteqartunut tunngasoq NemLog-in-imi aaqqissuussaanermi nutaami 

ineriartortinneqassaaq. NemLog-in-imi inuussutissarsiornermut tunngasortaanik pilersitsineq 

pingaartumik inuussutissarsiuteqarnerullu iluani atuineqeqaannerusoq pitsaanerusorlu 

anguniarlugu inuussutissarsiuteqarnermut aaqqiissuteqarneq ataqatigiinnerusoq siunissamullu 

qulakkeerinninnerusoq eqqarsaatigineqarpoq. Aaqqiissummi inunnut ataasiakkaanut 

tunngasortaa MitID-mit taarserneqassaaq. 

Siunnersuutip kingunerissavaa MitID atulersinneqarpat NemID atorunnaassaaq. Ukiup 2022-

p ingerlanerani atulersinneqassasoq naatsorsuutigineqarpoq. Atulersitsinerup nalaani pisortani 

digitalikkut imminut sullitarinissamut aaqqiissutinik atuiniartilluni innuttaasunit NemID 

aamma MitID atorneqarsinnaajumaarput. 

 

Tamatuma saniatigut MitID-mik aaqqiissut siunissami kinaassutsimik uppernarsaat atorlugu 

isertaateqarneq periarfissaassaaq, ilaatigut NemID-mik aaqqiissut kinaassutsimut 

uppernarsaatigut atorneqarata saniatigut digitalimik atsiorneq atuutissalluni. Digitalikkut 

atsiortarneq digitalikkut aaqqissuussaanermi nutaami siunissami kiffartuussissut NemLog-in-

imi Digitalimik atsiorneq atorlugu pisalissaaq. Tamatuma kingunerisaanik NemID-p aamma 

digitalikkut atsiornerup assigiissuserisimasaa siunissami NemLog-in-imi aaqqiissummi 

kiffartuussissutip Digitalikkut Atsiorneq MitID-mik kinaassutsimut uppernarsaateqarneq 

tunngavigalugu digitalikkut atsiorneq atulerneqalissammat. 

 

Siunnersuutip kingunerisaanik MitID tassaalissaaq nuna tamakkerlugu inuit ataasiakkaat 

kinaassutsiminnik uppernarsaaffissaattut qularnaarisoq. Siunnersuutip atulersinneratigut 

MitID-mik aaqqiissutip atulerneratigut innuttaasut kikkulluunniit kinaassusertik 

uppernarsartalissavaat.  

 

NemLog-in-imi aaqqiissummi atornissaanut siunertaasoq tassaavoq, pisortat 

namminersortullu  digitalimik imminut sullinnermi aaqqiissutit akornanni suleqatigiinnerisa 

nukittorsarnissaat, aamma log-in taavalu kinaassutsimik uppernarsaat atorlugit 

isertaateqarnerup, inuussutissarsiuteqartut kinaassusaasa aqunnissaat, digitalimik atsiornerit 

kiisalu digitalikkut illuatungerisatut ilisaritinnerit periarfissaalersinniarlugit. NemLog-in-ip 

isumannaatsuunissaa, patajaatsuunissaa atoruminartuunissaalu pingaaruteqarpoq, tassami 

pisortat akimorlugit digitalikkut attaveqaatit atorneqarnerinut tutsuiginartuussagami. 

 

Siunnersuutip atulersinneratigut ErhversID aamma inuussutissarsiuteqartunut nuna 

tamakkerlugu kinaassutsimik uppernarsaanermut atorneqartalissaaq. Inuussutissarsiutilittut 

atuisut NemLog-in-itut aaqqiissummi Inuussutissarsiornermut allaffeqarfiup kiffartuussiviani 

nalunaarsorneqarlutillu pilersitsivigineqartalissapput. 

 

Kiffartuussinermi Login aamma kinaassutsimik uppernarsaanermut atukkami NemLog-in-

imut tunngatillugu aaqqiissut atorlugit pisortani digitalikkut imminut sullitarinermi atuisunut 

ajornaatsumik isumannaatsumillu atuisitsinissaat qulakkeerniarneqarpoq. Pisortani 

digitalikkut imminut sullitarinissamut aaqqiissummut iseraanni, tassani atuisut immikkut 

iserlutik imminut sullitarinissaminnut allamut ingerlariaqqittariaqartassanngillat. 

Taamaalillutik innuttaasut siunissami digitalikkut imminut sullitariniartilluni innuttaasut 

kalaallit danskillu pisortaqarfiini immikkut iseqattaanngikkaluarlutik ataatsimik 

isaariaqalersinneqassapput. 

Kinaassutsimut uppernarsaatinik atuilluni sullissinerit qulakkeernissaannut qarasaasiakkut 

attaveqaatit isumannaatsut pillugit Danmarkimik suleqateqarnerup isumannaarneqarnissaa 

Naalakkersuisunit matuminnga siunnersuuteqarnikkut anguneqarusuppoq. 

 

1.2 Inatsisissamik piareersaasiornermi tunngaviusut pingaarnerit 

Digitalikkut atsiornerit pillugit Danmarkimi Digitalimik Sullissinermut Aqutsisoqarfiup 

suleqatigiinnarnissaanut Naalakkersuisunit attatiinnarneqarpoq. Kingullertigut 

Namminersorlutik Oqartussat oqaaseqaatissaattut Kalaallit Nunaannut Kunngip 

peqqussutaanik atortuulersitsinissamik inatsimmik, NemID-mik suliaqartarnissamik pisortat 

digitaliusumik atsiortarnerannik imaqartumik inunnut tigussaasunut aamma inatsisit 

naapertorlugit ingerlatsivinni inunnut sulisunut Inatsisartut UPA 2018-imi akuersipput.. 

 

Danmarkimi Digitalimik Sullissinermut Aqutsisoqarfiup digitalikkut atsiortarnerit pillugit 

malittarisassai nalinginnaasut malinnerisigut digitalikkut atsiortarnerit kinaassutsimullu 

tunngasut Kalaallit Nunaanni isumannaatsupilussuarmik inissisimassapput. Danmarkimi 

Digitalimik Sullissinermut Aqutsisoqarfiup malittarisassai nalinginnaasut eIDAS-ip 

peqqussutaanut elektronikkikkut kinaassutsimik uppernarsaasarnermut elektronikkikkullu 

nuussinissamut atugassani tutsuiginassutsimut tunngasut EU-p inatsisaaniittunut 

naapertuupput. Eqqikkaaneq una takuuk. 

 

2. Siunnersuummi immikkoortut pingaarnerit 

a) Inatsisit atuuttut 

MitID aaqqiissutaavoq nutaaq taamaammallu siornatigut inatsisitigut suliarineqarnikuunani. 

 

NemID-mik suliaqartarnissamik pisortat digitaliusumik atsiortarnerannik imaqartumik 

inunnut aamma inatsisit naapertorlugit ingerlatsivinni sulisuusunut Kunngip peqqussutaa nr. 

1484 11. december 2018-imeersoq naapertorlugu suliassaqarfik MitID-mit inatsisitigut 

iluarsillugu taarserlugu ingerlanneqartussanngorpoq. 

 

Peqqussut naapertorlugu NemID-mik aqutsineq suliaqarnerlu atuuppoq, kiisalu NemID-mik 

atortuulersitsinermut piumasaqaatinut atuulluni. Tamatuma saniatigut NemID-mik 

atortuulersitsinissamut itigartitsissuteqarnermi imaluunniit atuuttumik matusinermi 

innuttaasut inuussutissarsiuteqartuusullu naammagittaalliuteqarnissaannut atuutsinneqarluni. 

Inuit 15-ileereersimasut inuttullu normoqartuusut NemID-mik atortuulersitsinissamut aamma 

inatsisit naapertorlugit ingerlatsiviit CVR normullit inatsisit naapertorlugit ingerlatsivinni 

sulisut NemID-mik pissarsinissaannut atortuulersitsinissamut qinnuteqarsinnaapput. 

 

NemID-mik aqutsinermut suliaqarnermullu atatillugu pisussaaffinnut pisinnaatitaaffinnullu 

inatsisitigut ersarissunik sinaakkuteqarnissaa peqqussutikkut qulakkeerneqarpoq. Inatsittaaq 

naapertorlugu NemID-mik aqutsinermut malittarisassat aalajangersaanissamut 

pisinnaatitsivoq, matumani NemID-mik suliaqarnermut matusinermullu malittarisassat 

ilanngullugit.  

NemID-mik inunnut atortuulersitsisarnissamut kommunit nalunaarsuisartussatut 

toqqarneqarput Danmarkimilu Digitalimik Sullissinermut Aqutsisoqarfik taannaassaaq 

innuttaasut inuussutissarsiuteqartullu naammagittaalliuteqarfissaat. 

 

NemLog-in siornatigut inatsisitigut suliarineqarnikuunngilaq. 

 

b) Siunnersuutip imarisai pingaarnerit 

MitID-mik aaqqiissutip pissarsiarisarnissaanut Danmarkimi Digitalimik Sullissinermut 

Aqutsisoqarfiup Danmarkimi aningaasaateqarfiit sinnerlugit pisortani immikkoortut aamma 

Finans Danmarkimiittoq FR1 16. september 2015 A/S sinnerlugu 

suleqatigiissutigiissuteqarnissamut suleqatiginninnermik pilersitsivoq. FR1 Finans 

Danmarkimit pilersinneqartuuvoq ingerlatseqatigiiffik namminersortoq. Suleqatigiillutik 

ataatsimut MitID-mik aaqqiissummik Danmarkimi pisortanut namminersortunullu 

pissarsisarnissamut pissaqartitsisarnissamullu isumaqatigiissuteqarput. 

 

FR1-imik suleqatigiilluni isumaqatigiissuteqarnermi ilaatigut Digitalimik Sullissinermut 

Aqutsisoqarfiup aamma FR1-ip akornanni suleqatigiinnikkut aningaasaateqarfinnit, Finans 

Danmarkimit aamma Danmarkimi Digitalimik Sullissinermut Aqutsisoqarfimmit 

aallartitaqartumik suleqatigiissitamik pilersitsisoqarnissaq ilaatinneqarpoq. Suleqatigiinneq 

inatsisit naapertorlugit ingerlatsivimmik immikkut ittumik ingerlatsiviunngilaq.  

 

MitID-mik aaqqiissut tassaavoq inuiaqatigiinni inuit kinaassusaannut kinaassutsimut 

uppernarsaatitut aammalu digitalimik kinaassutsinik atuutsitsilernermik kiisalu kinaassutsimut 

attuumassuteqartunut tunngasunik atorneqartartoq. MitID-mik aaqqiissutip atornerani 

digitalimik kinaassutsit atulersinnissaannut, atortarnissaannut ilisarinnittarnissaannullu kiisalu 

MitID-mik aaqqiissummi kinaassutsimut tunngasoq qitiulluinnarpoq.  

 

c) Pisortani oqartussat MitID-mik aamma NemLog-in-imik atuinissaminnut pisussaaffiat 

Digitaliusumik innuttaasut imminnut sullinnissaannut periarfissiisoqartillugu, siunnersuutip 

kingunerissavaa pisortani oqartussaasut taakkuussapput MitID-mik aamma NemLog-in-imik 

atuinissaminnut pisussaaffeqartut. Ullumikkut aaqqiissut ima atortagaaguni imminut 

sullitarinermi NemID atorlugu kinaassuseq uppernarsartarlugu, taava siunissami MitID 

aamma NemLog-in atorlugit kinaassutsimik uppernarsaaniarnermik pisariaqassaaq. 

Pisortani oqartussaqarfiit kiffartuussinermi atortut Login aamma kinaassutsimik 

uppernarsaatit kiisalu Digitalikkut sinniisunut tunngasut atortalissavaat. Kingusinnerusukkut 

tamanna pillugu takusaqarsinnaavutit. 

 

Pisortani oqartussaqarfinnut pisussaaffiliisoqarpoq, tassalu imaappoq suliassaqarfik 

pineqartoq tamanut ammasumik neqeroortitsissutaassanani. Pisussaaffik taamaallaat 

atuutissaaq oqartussaqarfimmi sulinermut atatillugu aamma isumannaatsuunerup 

qaffasissusaa ”pitsaasuulluinnarpat” imaluunniit ”qaffasittuulluinnarpat”. Isumannaatsuuneq 

”appasittutut” nalilerneqarpat pisortani oqartussaqarfimmiittut MitID-mik aamma NemLog-

in-imik atuinissaminnut pisinnaatitaaffeqarput. 

 

d) Pisortaqarfinniittut MitID-mik aamma NemLog-in-imik atuinissaminnut 

pisinnaatitaaffeqarnerat 

Siunnersuutip atulersinneratigut pisortaqarfinni suliffiit pisussaaffiat pisortaqarfinni 

oqartussaqarfinnut assigiimmik pisussaaffeqartitaassapput. 

Pisortaqarfinni suliffiit siunnersuummi ilaatinneqassappata piumasaqaatit pingasuusut 

naammassineqarsimasariaqarput: 

 

I) Suliffeqarfik nalinginnaasumik pisariaqartitsineq siunertaralugu suliffissuarnut imaluunniit 

niuernermut attuumassuteqartuunngitsumik pilersinneqarsimassaaq. 

II) Suliffeqarfik inatsisit malillugit ingerlatsiviussaaq 

III) Suliffeqarfik Namminersorlutik Oqartussanit imaluunniit kommuninit 

aningaasaliiffigineqarsimassaaq, imaluunniit taakku ataanni oqartussaqarfinnit 

aqunneqartuussaaq, imaluunniit siulersuisuinit, pisortaqarfiinit, nakkutilliisoqarfiinit, 

taakkunanilu ilaasortat affai pisortani oqartussaqarfimmit toqqarsneqarsimasuussallutik. 

 

Namminersorlutik Oqartussat suliffeqarfiutaasa tamarmik piumasaqaataasut II-miittut) 

aamma III-miittut naammassisimassavaat). Inatsisit naapertorlugit ingerlatsisuupput 

siulersuisunilu ikinnerpaamik affai pisortani oqartussaqarfimmit toqqarneqarsimasuussallutik. 

I) naapertorlugu naliliineq sukumiisumik aalajangiisimanerussaaq. 

 

Suliffeqarfiit imminut ingerlatarisiut aamma matuma taaguutip ataani assigiimmik 

isigineqarsimasariaqassapput. 

 

Pisortani suliffeqarfiit ataasiakkaat apeqqummik erseqqissaatitsiumallutik Danmarkimi 

Digitalimik Sullissinermut Aqutsisoqarfimmut siunnersoqqullutik attaveqarsinnaapput. 

 

e) NemID-mit MitID-mut NemLog-in-imullu assigiinngissutsit annerpaat 

NemID-mik aaqqiissut nutarterneqarmat MitID-nnguinnaranilu NemLog-in-

innguinnanngilaq. Aammali najoqqutassaavoq nutaajusoq nutaanik periarfissalik. 

 

MitID NemID-mut sanilliullugu isumannaatsuussutsimut tunngatillugu pingasunik 

qaffasissuseqassaaq. ”qaffasissoq”, ”pitsaalluinnartoq” aamma ”appasissoq”. 

Isumannaatsuussutsimut qaffasissutsit atorlugit digitalimik kinaassutsip tutsuiginassusianut 

atortinneqarpoq.  

 

MitID atorlugu isumannaatsuussutsimut qaffasissutsini tamani kinaassutsimut uppernarsaat 

atorneqarsinnaavoq. MitID-mut ikaarsaarnermut atatillugu oqartussat, pisortani suliffeqarfiit 

inatsisillu naapertorlugit ingerlatsiviit ataasiakkaat namminneq aalajangissavaat 



 

 

6 

isumannaassutsimut qaffasissuseq digitalimik imminut sullinnermi aaqqiissutiminni 

kinaassutsimik uppernarsaasartoq sorleq atussanerlugu. 

 

Isumannaatsuussutsimut qaffasissuseq “pitsaalluinnartoq” assigiinnarpaa NemID-mi 

isumannaatsuussutsimut tunngasoq. NemID-mit MitID-mut ikaarsaarneq digitalikkut 

imaluunniit kommunimut ornigulluni aaqqitsillugit pisinnaavoq. NemID-mik atuisuusut 

amerlanerpaat Netbankiminnut atatillugu NemID-mit MitID-mut ikaarsaarnissaat 

naatsorsuutigineqarpoq. Ikaarsaarneq aallartippat, bankimi atuisut netbankimut isernerminni 

MitID-mut nuunnissaannut qinnuigineqassapput. Qinnuiginninnera akuerineqarpat 

ikaarsaarneq naammassineqassaaq. 

 

Danmarkimi ikaarsaarnissaq 2021-mi qaammatini aggustimi aamma septembarimi pissasoq 

pilersaarutaavoq. Tamanna qallunaat aningaaseriviini kalaallinut atuisunut arlaqartunut 

sunniuteqassaaq. Aningaaserivinni netbankimik atuisunut allanngortiterinermi NemID-miit 

MitID-mut ikaarsaarnissaq qaammatini pingasuni periarfissaatillugu neqeroorutigineqarpoq. 

Aningaaserivimmi atuisuusup MitID-mut ikaarsaarneq pingajussaani neqeroorfigineqarnermi 

itigartitsissutigippagu, aningaaserivimmi atuisup kommunimi MitID-mik atuisunngortutut 

atulersitsinermik peqqaanngikkuni aningaaserivimmi netbankimut isersinnaanavianngilaq. 

Aalajangiussassatut siunnersuut Inatsisartutigut akuersissutigeqqaartinnagu kalaallit 

kommuniisa MitID-mik atulersitsinerit aallartissinnaanavianngilaat. 

 

Kalaallit aningaaserivinni atuisut MitID-mik netbanki aqqutigalugu atuisutut ikaarsaarniartut 

NemID-tik annaanavianngilaat, taamaalillutillu sullissivik.gl-imut, pisortani digitalimik 

allakkerinermut pisortanilu imminut sullinniarluni aaqqiissutinut allanut NemID-mik pigisatit 

atorlugit isersinnaanissaat periarfissaassaaq. 

 

Innuttaasoq MitID-mik atuilerniarluni atulikkap isumannaatsuussutsimut qaffasissuseq 

pisariaqartillugu kissaatigippagu, tamanna taamaallaat kommunimi pissarsiassatut 

pisinnaavoq. 

 

NemID-mit MitID-mut ikaarsaarnermi matuersaat isissutissaq atorunnaassaaq. Matuersaat 

isissutissaq takussutissaagami assilineqarsinnaallunilu taamaammat atornerlunneqarnissaanut 

nalorninartoqarsinnaalluni. Atuuffik mobilikkut app-itut atorsinnaalissaaq. Mobilikkut app-ip 

atornera assigiinnarpaa NemID-mut suliarisap mobilimut app-itut atorneqarnera. Mobilikkut 

app-imik atuisinnaanngitsut eqqarsaatigalugit tigussaasunik kinaassutsimik 

uppernarsaanissamut atuisinnaanermik periarfissinneqassapput. Tigussaasumik 

kinaassutsimik  uppernarsaatit assigiinngitsut inuttut pisariaqartitanut naleqqiullugu atuisup 

pisariaqartitaanut sanilliullugu pisariaqartitanik assigiinngitsunik naammassinnissimassapput. 

Tigussaasumik kinaassutsimik uppernarsaatit kommunini pissarsiarineqarsinnaapput. 

 

Maannakkut sulisunut NemID-mik atueriaaseqarneq atorunnaarlugu 

innuussutissarsiuteqartunut NemLog-in atulissaaq. Matumani NemLog-in-imik 

inuussutissarsiuteqarnermik aqutsineq Inuussutissarsiuteqarnermut Aqutsisoqarfimmit 

isumagineqarnera allanngussanngilaq.  

 

f) NemLog-in kiffartuussissutinik makkuninnga imaqarpoq:  

 

Login aamma kinaassutsimut uppernarsaammut tunngasoq 

Pisortani oqartussat aamma pisortani suliffeqarfiit oqartussatut suliamik 

naammassinniartillugit digitalimik imminut sullinnermi aaqqiissummut iserniaraanni 

isumannaatsuussuseq “pitsaasuulluinnartuutissallugu” imaluunniit “qaffasittussaatillugu” 

login aamma kinaassutsimut uppernarsaammut tunngasoq atortassavaat.  

 

Tamatuma saniatigut kiffartuussissut atuuffimmik Single Sign-On-imik peqarpoq. Single 

Sign-On atorlugu inuk imaluunniit inuussutissarsiuteqartoq login-imut ataatsimut 

isernermigut, tassa imminut sullinnermi aaqqiissutit isumannaassutsinik qaffasissutsinik 

assigiinnik peqarpata pisortani digitalimik imminut sullinnermi aaqqiissutinut arlalinnut 

ataatsikkut isersinnaavoq. Inuit inuussutissarsiuteqartullu taamaalillutik atuinerat 

pitsaanerusoq pilersinneqassaaq pisortanilu digitalimik imminut sullinnermi aaqqiissutit 

pitsaanerusut atorneqarlutik. 

 

Inuussutissarsiuteqarnermi allaffeqarfik  

Pisortani oqartussaasoq, pisortani suliffeqarfik imaluunniit inatsisit naapertorlugit 

suliffeqarfik inuussutissarsiuteqarnermi allaffeqarfimmi aaqqissuussaanermi atuisutut 

pilersinneqarpat, pisortani oqartussap, pisortani suliffeqarfiup imaluunniit inatsisit 

naapertorlugit suliffeqarfiup kinaassusaannik qulakkeerisoqassaaq.  

 

Pisortani oqartussat, pisortani suliffeqarfiit aamma inatsisit naapertorlugit ingerlatsiviit 

aaqqissuussaanermi atuisutut pilersinneqarpata, kingorna atuuffiit kiffartuussissut 

Inuussutissarsiornermi allaffeqarfik atorsinnaalissavaat. Aaqqissuussaanermi atuisoq 

taamaalilluni kingorna inuussutissarsiornermut atuisuminnut, nalinginnaasumik sulisunut, 

kinaassutsinut uppernarsaatinik atuilersitsisinnaanngussapput, aammali 

inuussutissarsiornermut atuisunut allanut pisortani oqartussaasumut, pisortani 

suliffeqarfimmut imaluunniit inatsisit naapertorlugit ingerlatsivimmut attuumassuteqartumut 

atuilersitsisinnaapput. Pisortani oqartussat, pisortani suliffeqarfiit aamma inatsisit 

naapertorlugit ingerlatsiviit taamaalillutittaaq inuussutissarsiuteqarnermut atuisut 

namminnerminnut attuumassuteqartut atuilersissinnaallugillu mattussinnaavaat. 

Aaqqissuussaanermi atuisut inuussutissarsiuteqarnermullu atuisutut attuumassuteqartitat 

akornanni inuussutissarsiuteqarnermut atuisut pisinnaatitaaffiinik aqutsineq imminermini 

pisinnaatitaaffiuvoq.  

 

Aaqqissuussaanermi atuisut sulisullu inuussutissarsiuteqarnermut kinaassutsimik 

uppernarsaateqartussatut toqqagaasut sulisut namminneq MitID inuussutissarsiuteqarnermut 

kinaassutsimik uppernarsaatitut atorsinnaavaat.  



 

 

8 

 

Digitaliusumik atsiorneq 

Digitaliusumik atsiornikkut pisortani oqartussat aamma pisortani suliffeqarfiit imminut 

sullinnermi aaqqiissutigisaminni digitaliusumik atsiornissaq ajornarunnaassaaq. Atuuffik una 

pineqartoq Kalaallit Nunaanni suli atulinngilaq, pissutigalugu inatsisitigut allatigut 

allagaatinik allaqqaakkanik saqqummiinissaq pisariaqarami, matumani Kalaallit Nunaannut 

Eqqartuussiveqarnikkut inatsimmi § 598 ilanngullugu. Atuuffeqarnermik 

atuilersinnaanissamut periarfississagaanni eqqartuussiveqarnermut inatsit inatsisillu allat 

allanngorteqqaassapput. 

 

Digitaliusumik sinniisoqarneq 

Digitaliusumik sinniisoqarneq ima isumaqarpoq, pisortani oqartussaqarfik imaluunniit 

pisortani suliffeqarfik illuatungerisamik digitalimik imminut sullinnermi aaqqiissutigisaminni 

sinniisuutitamik pisariaqartitsinermikkut digitaliusumik sinniisoqarnermik 

neqerooruteqarsinnaasut.  

 

Digitaliusumik sinniisoqarnikkut pisortani digitalimik pisinnaatitsinissamut tunngatillugu 

qitiusumit aqunneqarnissaanut periarfissaqalerluni, ilaatigut tassani innuttaasoq 

illuatungiusumit allamit sinniisoqarsinnaalluni. Innuttaasunut piumasaqaataasoq ima 

atuutissaaq, pisortani immikkoortut akimorlugit digitalikkut sinniisoqarsinnaallutik. 

Kiffartuussissut Digitaliusumik sinniisoqarneq atorlugu digitaliusumik sinniisoqarneq 

ajornaannerulersutut issaaq, pingaartumik innuttaasut oqartussaqarfinni arlalinni 

sinniisoqarusulluni pippat. Aammattaaq digitaliusumik sinniisoqarnermut aaqqiissut atorlugu 

angajoqqaatut akisussaatitaasut pisut ilaanni digitalimik imminut sullinnermi aaqqiissutini 

oqartussaaffeqarfiillu akimorlugit angajoqqaatut akisussaatitaanerminni akisussaasutut 

iliuuseqarnissamut periarfissaqarlutik. 

 

Digitaliusumik sinniisoqarneq inuit imaluunniit inuussutissarsiuteqarnermut atuisut 

sinniisoqarnissaannik periarfissiivoq, tak. sullissinermut inatsit § 8. Kiffartuussissut inunnut 

ataasiakkaanut pigisanillu nalilinnut pisinnaatitaanernut tunngatillugu atuutinngilaq. 

 

Tamatuma saniatigut kiffartuussissut Digitalimik sinniisoqarneq inuussutissarsiuteqarnermi 

atorneqarsinnaavoq, ilaatigut inatsisit naapertorlugit ingerlatsivimmiit atsiorsinnaatitaasup 

kiffartuussissut atorsinnaallugu. Atsiorsinnaatitaasup kisimi inatsisit naapertorlugit 

ingerlatsivimmik tamakkiisumik atsiorsinnaatitaasup kiffartuussissut atorsinnaavaa, tassa 

imaappoq, suliffeqarfinni inummit ataatsimit ingerlanneqartumit atsiorsinnaatitaasup aamma 

assersuutigalugu suliffeqarfiit piginneqatigiiffiusut aaqqiissut atorsinnaavaat. 

Atsiorsinnaatitaasup kiffartuussissut Digital sinniisoqarnerup inuussutissarsiornermut 

atorniaruniuk MitID privat atussavaa. Inuussutissarsiuteqarnermut atuisut MitID privat 

inuussutissarsiuteqarnermut tunngatillugu atorunikku, inuussutissarsiornermut atuisumut 

allamut pisinnaatitaaffiit Nemlog-in-imi digitalimik inuussutissarsiuteqarnermut 

pisinnaatitsissummi taaneqarlutik ingerlateqqinneqassapput. 

g) Siunnersuut 

§ 1 naapertorlugu atassuteqaatit aaqqissugaanerisa aaqqiissutaanni nunalu tamakkerlugu 

digitalimik kinaassutsinut elektronikkikkullu kinaassutsinut tunngasut Danmarkimi nuna 

tamakkerlugu elektronikkikkut kinaassutsimut aaqqiissummit MitID-mit aamma pisortani 

ataatsimut digitalimik atassuteqaatinut aaqqiissummit NemLog-in-imit atulersinneqartut 

inatsisip atuutsinneqarnera aalajangersarpaa. 

 

§ 2-mi inatsimmi taaguutit qitiusut arlallit nassuiaatigineqarput. Matumani ilaatigut 

naalagaaffimmi oqartussat, Kalaallit Nunaanni Namminersorlutik Oqartussani oqartussat 

aamma kommunini oqartussat tassaasut peqqussut naapertorlugu pisortani oqartussatut 

isigineqartut.  

 

§§ 3-7 MitID-mik aaqqiissummut tunngasuuvoq. 

 

§ 3-mi Aalajangersarneqarpoq Danmarkimi Digitalimik Sullissinermut Aqutsisoqarfik 

pisortani oqartussanut, pisortani suliffeqarfinnut aamma inatsisit naapertorlugit 

ingerlatsivinnut MitID-mik aaqqiissummik atuititsisinnaallutik. Tamatuma saniatigut 

aaqqiissutip ineriartortinnissaa, ingerlanneqarnissaa, attatiinnarneqarnissaa aamma 

ingerlatsinera Danmarkimi Digitalimik Sullissinermut Aqutsisoqarfimmit 

qulakkeerneqassaaq. 

 

§ 4-mi aalajangersarneqarpoq MitID-mik aaqqiissummi malittarisassat aamma inuit 

ataatsiakkaat kinaassusaannik qulakkeerinnittarnerit pillugit MitID, kinaassutsinik 

nalunaarsuinerit, atulersitsinerit, matusinerit MitID-millu inunnut atuilerseqqinnerit kiisalu 

Danmarkimi Digitalimik Sullissinermut Aqutsisoqarfimmut naammagittaalliuteqarsinnaanerit 

aalajangiinikkut pissasut. 

 

§ 5 naapertorlugu Danmarkimi Digitalimik Sullissinermut Aqutsisoqarfiup MitID-mik 

aaqqiissutip ineriartortinneranut, ingerlanneqarneranut, attatiinnarneranut ingerlatsineranullu 

suliassanik tigumminnittussatut Danmarkimi Digitalimik Sullissinermut Aqutsisoqarfik 

sinnerlugu pisortani oqartussanik, pisortani suliffeqarfinnik imaluunniit inatsisit 

naapertorlugit ingerlatsivinnik toqqarsinnaavai. Suliffeqarfik Nets A/S MitID-mik 

aaqqiissutsip ineriartortinnissaanut ingerlanneqarnissaanullu toqqarneqarsimavoq. Kommunit 

oqartussaqarfittut suliassarissavaat inuinnaat kinaassusaannik qulakkeerinninnermut, 

kinaassutsinik nalunaarsuinermut, inunnut MitID-mik matusinermut atuilersitseqqinnermullu 

tunngasut.  

 

§ 6-imi aalajangersarneqarpoq, pisortani oqartussat imaluunniit pisortani suliffeqarfiit 

digitalimik imminut sullinnermi aaqqiissut atorlugu oqartussani suliassanik suliarinnitsillutik, 

isumannaatsumik kinaassutsimut tunngasumik qulakkeerinnittoqarnissaanik 

piumasaqaatitaqarpat inuit inuussutissarsiuteqartullu MitID-mik atuinissaat qulakkiissavaat. 

Tamatuminnga atuinermi imminut sullinnermi aaqqiissut atorlugu inunnut paasissutissanik 

imaqartunik tigusinermi nassiussinermiluunniit tamatigut tamanna atorneqartassaaq.  

Kinaassutsimut tunngasumik isumannaatsuunissamik piumasaqaateqartoqartillugu, MitID-

mik aaqqiissut atorneqassaaq Danmarkimilu Digitalimik Sullissinermut Aqutsisoqarfimmit 

pissarsiarineqarsimassalluni. 

 

Imminut sullinnermi aaqqiissut kinaassutsimut tunngasumik uppernarsaasoqarnissaanik 

pisariaqartitsisoqanngippat, MitID-mik aaqqiissut suli atorneqarsinnaavoq. 

 

§ 7-mi aalajangersarneqarpoq inatsisit naapertorlugit ingerlatsiviit MitID-p kiffartuussisutut 

atorsinnaavaat. 

 

§§ 8- 12 NemLog-in-imut tunngasuuvoq. 

 

§ 8-mi aalajangersarneqarpoq Danmarkimi Digitalimik Sullissinermut Aqutsisoqarfiup 

NemLog-in pisortani oqartussanut, pisortani suliffeqarfinnut aamma inatsisit naapertorlugit 

ingerlatsivinnut atugassanngortissagaa. Aammattaaq Danmarkimi Digitalimik Sullissinermut 

Aqutsisoqarfiup NemLog-in-ip ineriartortinneqarnissaa, ingerlanneqarnissaa, 

attatiinnarneqarnissaa ingerlatsineralu qulakkiissavai. 

 

NemLog-in-imi kiffartuussissutinik makkuninnga imaqarpoq. Login aamma kinaassutsimut 

tunngasumik uppernarsaateqarneq, digitalimik sinniisoqarneq, digitalikkut atsiorsinnaaneq 

aamma aaqqissuussaanermi atuisunut inuussutissarsiuteqarnermut allaffeqarfimmi 

 

§ 9-mi aalajangersarneqarpoq NemLog-in-imi inuussutissarsiuteqarnermut allaffeqarfimmi 

pilersitsisoqartussaatillugu pisortani oqartussat, pisortani suliffeqarfiit aamma inatsisit 

naapertorlugit ingerlatsiviit kinaassusaannik qulakkeerinissaq siunertaralugu Danmarkimi 

Digitalimik Sullissinermut Aqutsisoqarfiup NemLog-in ingerlatarissavaat. Matumani aamma 

inuussutissarsiuteqarnermik atuisut inuussutissarsiuteqartutut kinaassusaannik 

mattussisinnaanik atuilerseqqissinnaanerlu. 

 

Tamatuma saniatigut aalajangiunneqarportaaq inuussutissarsiuteqartutut atuisup 

nammineerluni inuttut MitID-mik kinaassutsimik uppernarsaataa sulisitsisup 

kissaatigissappagu atorsinnaavaa. 

 

Finansministeri taannaavoq saniatigut malittarisassanik aalajangersaasartoq. Matumani 

Danmarkimi Digitalimik Sullissinermut Aqutsisoqarfimmut naammagittaalliuteqarsinnaaneq 

ilanngullugu. 

 

§ 10 naapertorlugu Danmarkimi Digitalimik Sullissinermut Aqutsisoqarfik Digitalimik 

Sullissinermut Aqutsisoqarfiup Danmarkip suliassaanik tigumminnissinnaasunik pisortani 

oqartussanik, pisortani suliffeqarfinnik aamma inatsisit naapertorlugit ingerlatsivinnik 

toqqaasinnaatitaavoq. 

 

§ 11-mi aalajangersarneqarpoq pisortani oqartussat aamma pisortani suliffeqarfiit oqartussani 

suliassanik suliarinninnissamut digitalimik imminut sullinnermi aaqqiissummik atuisuusut 

kiffartuussisutut kiffartuussissutinik makkuninnga atuissasut. Login aamma kinaassutsimik 

uppernarsaatinut tunngasoq, tamanna piumasaqaataappat, kiisalu digitalimik sinniisoqarneq. 

 

Digitalimik imminut sullinnermi aaqqiissummi kinaassutsimut uppernarsaammik tunngasoq 

isumannaatsuunngippat imaluunniit oqartussani suliassanik suliaqartoqassanngippat kiisalu 

digitalimik atsiortoqartussaappat, pisortani oqartussat aamma pisortani suliffeqarfiit 

kiffartuussissutit login aamma kinaassutsimut uppernarsaatinut tunngasut atorsinnaavaat. 

 

Aammattaaq pisortani oqartussat aamma pisortani suliffeqarfiit kiffartuussissut 

inuussutissarsiuteqarnermut allaffeqarfik atorsinnaavaat. 

 

§ 12 naapertorlugu inatsisit naapertorlugit ingerlatsiviit kiffartuussissutit siuliini taaneqartut 

tunniunneqarnissaat pillugit Danmarkimi Digitalimik Sullissinermut Aqutsisoqarfimmut 

isumaqatigiissutigisinnaavaat.  

 

§§ 13-imi aamma 14-imi aalajangersarneqarpoq Danmarkimi Digitalimik Sullissinermut 

Aqutsisoqarfiup, pisortani oqartussat, pisortani suliffeqarfiit aamma inatsisit naapertorlugit 

ingerlatsiviit inunnut paasissutissanik paasissutsissanut akisussaasuusut suliarinissaanullu 

pisinnaatitaaffeqartut. Matumani kinaassutsimik uppernarsaaniarnermut atatillugu 

kinaassutsimut uppernarsaatinut tunngasup tiguneranut suliarineranullu atatillugu inunnut 

paasissutissanik namminerisamik sullissinernik ingerlatitseqqiinernillu 

suliarinnittoqarsinnaaneranut inatsiseqarnissaa qulakkeerneqassasoq ilanngullugu. 

 

§ 15-imi aalajangiunneqarpoq MitID-mik inuit ataasiakkaat nalunaarsuinerannut 

atuilernerannullu akiitsunik akilersuisarnissamut malittarisassanik Finansministeri 

aalajangersaasinnaasoq.  

 

MitID-mik aaqqiissummik NemLog-in-imillu ilanngunnissamut atuinissamullu 

isumaqatigiissutit Danmarkimi Digitalimik Sullissinermut Aqutsisoqarfimmit 

isumagineqassapput. 

 

Pisortani oqartussat pisortanilu suliffeqarfiit pisortani ataatsimut 

aningaasaliissuteqartoqarneratigut imaluunniit Finansministerip akiliuteqarluni 

aalajangersagaqarneratigut MitID-mik aaqqiissummut aamma NemLog-in-imut 

akiliisassapput. 

§ 16-imi Finansministerip pisortani oqartussanut pisortanilu suliffeqarfinnut kiisalu taakku 

MitID-mik aaqqiissummut NemLog-in-imullu ilanngunnerinut atuinerinullu 

piareersimasuusarnissaannut malittarisassanik aalajangersagaqarsinnaavoq. 

 

§ 17-imi Danmarkimi Digitalimik Sullissinermut Aqutsisoqarfiup inatsimmi pisussaaffiit 

pisortani oqartussanit pisortanilu suliffeqarfinnit malinneqassasut taakkununnga 

peqqussutigalugit nalunaarutigisinnaavai. Finansministerip malittarisassat tamatumani 

aalajangersassavsai. 

 

§ 18-imi aalajangersarneqarpoq Danmarkimi Digitalimik Sullissinermut Aqutsisoqarfik 

nakkutilliisutut oqartussaqarfiusoq. Finansministerip malittarisassat tamatumani 

aalajangersassavsai. 

 

§ 19-imi nipangiussisussaatitaanermut malittarisassat aalajangersarneqarput. 

 

§ 20-mi aalajangersarneqarpoq inatsimmi atulersitsinermi, matusinermi atuilerseqqinnermilu 

aalajangiinerni sullissinermut inatsit atuutissasoq kiisalu inuussutissarsiuteqarnermut 

allaffeqarfimmut atatillugu aalajangiinerit. 

 

§ 21-mi aalajangersarneqarpoq taarsiinissamut pisussaaffiit pillugit malittarisassat. 

 

§ 22-mi Finansministerip pisinnaatinneqarneratigut inatsimmi pisinnaatitsissutit Danmarkimi 

Digitalimik Sullissinermut Aqutsisoqarfimmit naalagaaffimmi oqartussamut allamut 

ingerlateqqissinnaavai. 

 

§ 23 naapertorlugu siunissami MitID-mik aaqqiissummut assingusumik kinaassutsimut 

uppernarsaatitalimmik aaqqiissummik elektronikkikkut atuilernissaq Danmarkimi Digitalimik 

Sullissinermut Aqutsisoqarfik pisinnaatinneqarpoq. 

 

§ 24 Atuutilernissaanut aalajangersakkamut tunngasuuvoq. Atuutilernissaa suli 

aalajangersagaanngilaq, kingusinnerpaamilli 1. juni 2021-mi pissasoq naatsorsuutigineqarpoq. 

 

§ 25 -mi aalajangerneqarpoq NemID pisortatigut digitaliusumik atsiornertalik pillugu NemID-

mik pisortatigut digitaliusumik atsiornertalik inunnut aamma pisortani sulisunut 

tunniussinissaq pillugu peqqussut Naalakkersuisunik isumaqatigiinniarnerup kingornatigut 

atorunnaarsinneqartoq.  

 

3. Pisortanut aningaasaqarnikkut allaffissornikkullu kingunerisassai 

Aalajangiiffigisassatut siunnersuut pisortani oqartussaqarfiit assigiinngitsunik 

sunnertussaavai.  

Pisortani oqartussanut pisortanilu suliffeqarfinnut NemLog-in-imut tunngatillugu 

ataatsimoorussaalersussarli tassaavoq, aalajangersimasumik atorgillit Loging aamma 

kinaassutsimut uppernarsaammut tunngasup aamma Digitalimik sinniisoqarneq 

kiffartuussissutaasut atornissaannut pisussaalissapput. Taamatut pisussaaffeqarneq pisortani 

oqartussanut pisortanilu suliffeqarfinnut aningaasaqarnikkut killeqartumik taamaallaat 

sunniuteqassaaq. 

 

Kiffartuussissummut Digitalimik sinniisoqarnermut tunngatillugu nalilerneqartoq tassaavoq, 

kiffartuussissutip atulersinneqarneratigut oqartussanut imaluunniit pisortani suliffeqarfinnut 

ataasiakkaanut aningaasatigut sunniuteqanngitsoornavianngitsoq. Taamaakkaluartoq 

aningaasatigut kingunerisassai annertoorsuit matumani pineqanngitsut oqaatigineqarpoq. 

 

Inuinnaat kinaassusaannik qulakkeerinninnermut, kinaassutsinik nalunaarsuinermik, inunnut 

MitID-mik mattussinermut atuilersitseqqinnermullu tunngasunik kommunit oqartussaqarfittut 

suliakkerneqassapput. Aammattaaq innuttaasunut mobilikkut applikationimik 

atuisinnaanngitsunut kinaassutsimut uppernarsaasarnermik periarfissatut allatut 

tunniussisarneq kommunit suliakkerneqassapput. MitID-mut tunngatillugu 

isumannaallisaanerujussuaq kommuninut MitID-p aqunnerinut atatillugu, matumani 

kukkunersiuinissamik piumasaqaateqarneq ilanngullugu, isumannaatsuunerunissaanik 

uppernarsaateqarnerunissaanillu kinguneqartitsissaaq. Maannakkut tamatuma kingunerisaanik 

qanoq aningaasartuuteqarnerusoqassanersoq takussutissartaqanngilaq.  

 

Inuinnaat kinaassusaasa qulakkeertarnissaannut, kinaassutsinik nalunaarsuisarnernut, inunnut 

MitID-p matuneranut atulerseqqinneranullu suliassartaanik kommunimi sulisut 

ilitsersuunnissaannut aamma ilinniartinnissaannut Kalaallit Nunaanni Digitalimik 

Sullissinermut Aqutsisoqarfiup isumagissavaa. Maannakkut taama isikkoqartillugu 

ingerlatsinikkut aningaasaliisoqartariaqarnerunissaanik qanoq kinguneqartigisinnaanersoq 

ilisimaneqanngilaq. 

 

Aalajangiiffigisassatut siunnersuut naapertorlugu pisortani oqartussat pisortanilu suliffeqarfiit 

siunissami ungasinnerusumi allaffissornikkut suleriutsimi digitalinngorsarnissaannut 

sipaarniuteqarfigissavaat. MitID-p isumannaatsuunerulersinneqarneratigut pisortani 

oqartussani imaluunniit pisortani suliffeqarfinni digitalikkut kiffartuussinermi innuttaasut 

kinaassusersisarnissaanut MitID-mik kinaassutsimik uppernarsaasarneq atorlugu 

isumannaattuunerulernissaq anguneqassaaq. Aammattaaq inuussutissarsiuteqarnermut 

aallaffeqarfiup kiffartuussissutaa nutaaq NemLog-in allaffissornikkut 

naammassiuminarsaanermik kinguneqassaaq. 

 

Peqqussutissatut siunnersuummi aalajangersagaqarpoq, taannalu naapertorlugu 

akitsuuteqarnikkut aaqqissuussaq aalajangersarneqassaaq ilaatigut akit siunissami 

naleqqussarneqarniassammata. Pingaarnertut oqaatiginiarneqartoq tassaavoq, akinut periuseq 

aningaasartuuteqarnermik tunngaveqassasoq. 



 

 

14 

 

4. Aningaasarsiornikkut allaffissornikkullu inuussutissarsiortunut kingunerisassai 

Aalajangiiffigisassatut siunnersuut inuussutissarsiuteqartunut aningaasarsiornikkut 

allaffissornikkulluunniit kinguneqartussaanngilaq. 

 

Inuussutissarsiuteqarnermut allaffeqarfimmi digitalikkut kinaassutsinik 

inuussutissarsiuteqartut pissarsiniarunik aningaasaqarnikkut annertuumik 

kinguneqartussaanngilaq. Inuussutissarsiuteqartutut atuisut pilersitsiviginissaannut suliaq 

ajornaallisarneqartussaavoq. Inuussutissarsiuteqartutut atuisut pillugit tamaat isigalugu 

pitsaanerusoq ataqatigiissagaanerusorlu aaqqiissut pilersinneqartussaavoq. 

Inuussutissarsiuteqartutut atuisut periarfissinneqassapput, assersuutigalugu MitID 

inuussutissarsiuteqarnermuinnaq atorsinnaallugu imaluunniit namminneq MitID atorlugu 

inuussutissarsiuteqarnermut attuumassuteqartikkusussaneraat. 

 

Inuussutissarsiuteqartutut atuisut siunissami MitID-mut tunngatillugu 

naammagittaalliuteqartarnavianngillat, pissutigalugu inuussutissarsiuteqartutut atuisut 

digitalikkut kinaassusertik NemLog-in-imi pilersinneqassammat. Akisussaasutut 

agguataarsimaneq ullumikkut NemID-mi atorneqartoq, ilaatigut inuussutissarsiuteqartut 

ingerlatsisumik toqqaasarnissaat eqqarsaatigalugu, NemLog-in-imi 

Inuussutissarsiuteqarnermut allaffissornermi pisalissaaq. Atuuffiit 

atorunnaarsitsiortorneqartussaanngimmata, akerlianilli atuuffiit katersorlugillu 

ilaartorneqartussaammata, soorlu kinaassutsit aqunnissaannut, kinaassutsinut 

atortoqarnissamut, akuersissuteqarnissamut atuisunullu tunngatillugu aqutsinissamut il. il. 

inuussutissarsiuteqartunut aningaasarsiornikkut allaffissornikkulluunniit kinguneqarnissaat 

naatsorsuutigineqanngilaq.  

 

Aalajangiiffigisassatut siunnersuut naapertorlugu inuussutissarsiuteqartutut atuisut 

eqqartuussiveqarnikkut ersarinnerusumik inissisimalersissavai taamaalillutillu NemLog-in-

imi Inuussutissarsiuteqarnermut allaffeqarfimmut suliffeqarfiup ilanngunnissaanut 

itigartitsissutit Danmarkimi Digitalimik Sullissinermut Aqutsisoqarfimmut 

naammagittaalliuteqarsinnaanerat qulakkeerneqarluni. 

 

Danmarkimi Digitalimik Sullissinermut Aqutsisoqarfiup aalajangiussai allaffissornikkut 

oqartussaqarfinnut allanut suliassanngortinneqarsinnaanngillat. 

 

Aalajangiiffigisassatut siunnersuut aalajangersagaqarpoq, taannalu naapertorlugu 

Finansministeri akitsuutinik aaqqissuussinissamut aalajangersaasinnaavoq, ilaatigut 

kingunerisaanik ataavartumik iluarsineqartartussaalluni, taamaalillutik akit 

naleqqussartuassapput. Pingaarnertut oqaatiginiarneqartoq tassaavoq, akinut periuseq 

aningaasartuuteqarnermik tunngaveqassasoq. 

 

5. Avatangiisinut, pinngortitamut inuillu peqqissusaannut sunniutissai 

Avatangiisinut, pinngortitamut inuillu peqqissusaannut sunniuteqarnavianngilaq. 

 

6. Innuttaasunut kingunerisassai 

NemID-mit MitID-mut allannguineq digitalimik ID-mik aaqqiissummik nutaamik 

allannguinerusussaavoq. MitID isissutissamik matuersaammik atuiffiussanngilaq. Matuersaat 

isissutissaq mobilikkut applikationimik taarserneqassaaq. Aaqqiissut nutaaq taamaalilluni 

matuersaammik isissutissamik allamit tiguneqarsinnaasartoq atorunnaarlugu 

ajortumeerisoqaratarnissaa annikillisarneqarpoq. Innuttaasut mobilikkut applikationimik 

atuinissaminnut periarfissaqanngitsut eqqarsaatigalugit, matuersaat isissutissamut taarsiullugu 

kinaassutsimut uppernarsaatinik tigussaasunik matuersaatitut atorneqarsinnaasunik 

peqartinneqarumaarput. 

 

Aalajangiiffigisassatut siunnersuut naapertorlugu innuttaasut eqqartuussiveqarnikkut 

ersarinnerusumik inissisimatilissavai taamaalillutillu MitID-mik atuilernissamut 

itigartitsissutit imaluunniit MitID-minnik matusooraluarunik Danmarkimi Digitalimik 

Sullissinermut Aqutsisoqarfimmut naammagittaalliuteqarsinnaallutik. 

 

Danmarkimi Digitalimik Sullissinermut Aqutsisoqarfiup aalajangiussai allaffissornikkut 

oqartussaqarfinnut allanut suliassanngortinneqarsinnaanngillat. 

 

Aalajangiiffigisassatut siunnersuummiippoq aalajangersagaq, taannalu naapertorlugu inunnut 

MitID-p nalunaarsorneranut atulersinneranullu akitsuutinik Finansministeri 

aalajangersaasinnaavoq. Aalajangersakkami inuit pineqartut tassaapput, kinaassutsimik 

uppernarsaatinik tigussaasunik pissusissamisuunngitsumik amerlasuunik atuisunngorusuttut. 

Inuit MitID-p nalunaarsorneranut atulersinneranullu akiliissanngitsut aallaaviuvoq. 

 

7. Kingunerisassai pingaarnerusut allat 

Pingaarnerusunik allanik kingunerisassaqanngilaq. 

 

8. Oqartussanut kattuffinnullu tusarniaaneq 

Siunnersuut tamanut ammasumik tusarniaanermut quppersakkami piffissami 9. juni 2021-miit 

7. juli 2021-mut tusarniaassutigineqarpoq kiisalu illuatunerisanut makkununnga 

tusarniaassutigineqarluni: 

 

Avaanata Kommunia 
 

Kommune Kujalleq 
 

Kommune Qeqertalik 
 

Kommuneqarfik Sermersooq 
 

Qeqqata Kommunia 
 

 

 

Naalakkersuisut Siulittaasuata 

Naalakkersuisoqarfia 

Formandens Departement 

Nunalerinermut, Imminut 

Pilersornermut, Nukissiutinut 

Avatangiisinullu Naalakkersuisoqarfik 

Departementet for Landbrug, 

Selvforsyning, Energi og Miljø 

Aningaasaqarnermut Nunamullu 

Namminermut Naalakkersuisoqarfik 

Departementet for Finanser og 

Indenrigsanliggender 

Aatsitassanut Naalakkersuisoqarfik Departement for Råstoffer 

Ineqarnermut, Attaveqatigiinnermut, 

Naligiisitaanermullu 

Naalakkersuisoqarfik 

Departementet for Boliger, Infrastruktur 

og Ligestilling 

Ilinniartitaanermut, Kultureqarnermut 

Timersornermut Ilageeqarnermullu 

Naalakkersuisoqarfik 

Departementet for Uddannelse, Kultur, 

Idræt og Kirke 

Inuussutissarsiornermut, Niuernermut, 

Nunanut Allanut, Silallu Pissutaata 

Allangoriartorneranut 

Naalakkersuisoqarfik 

Departementet for Erhverv, Handel, 

Udenrigs og Klima 

Aalisarnermut Piniarnermut 

Nunalerinermullu Naalakkersuisoqarfik 

Departementet for Fiskeri og Fangst 

Peqqissutsimut Naalakkersuisoqarfik Departementet for Sundhed 

Isumaginninnermut, Inatsisinillu 

Atuutsitsinermut Naalakkersuisoqarfik 

Departementet for Sociale Anliggende 

og Arbejdsmarked 

Meeqqanut, Inuusuttunut, Ilaqutariinnut 

Inatsisillu Atuutsinneqarnerannut 

Naalakkersuisoqarfik 

Departementet for Børn, Unge, Familie 

og Justitsområdet 

Nunatsinni Nakorsaaneqarfik Landslægeembedet 

Bispekontoret 
 

Grønlands Politi 
 

Inuit Pisinnaatitaaffiinut Kalaallit 

Nunaata Siunnersuisoqatigiivi 

pillugit 

Grønlands Råd for 

Menneskerettigheder 

Kalaallit Nunaanni 

Naligiissitaanissamut 

Siunnersuisoqatigiit 

Ligestillingsrådet i Grønland 

MIO – Meeqqat Inuusuttullu 

Oqaloqatigiinnittarfiat 

MIO – Børnerettighedsinstitutionen 

Datatilsynet 
 

Institut for Menneskerettigheder 
 

Tilioq Handicaptalsmand 

Nukissiorfiit 
 

Mittarfeqarfiit 
 

 

 

Sulisitsisut Grønlands Erhverv 

Sulinermik Inuussutissarsiuteqartut 

Kattuffiat SIK 

 

Nunatsinni Advokatit Grønlandske Advokater 

Peqqissaasut Kattufiat Grønlands Sygeplejerskeorganisation 

Atorfillit Kattuffiat, AK AK 

Ilinniartitsisut Meeqqat 

Atuarfianneersut Kattuffiat, IMAK.  

IMAK 

NUSUKA 
 

Ilinniagartuut ASG Akademikernes Sammenslutning i 

Grønland ASG 
  

Tele-Post 
 

GrønlandsBANKEN 
 

Banknordic 
 

Royal Artic Line 
 

Air greenland 
 

Kalaallit Airports 

Ilanngussaq  1 Tusarniaanermut akissuteqaat  

 

Tusarniaanermut killigititaasup naammassinerani tusarniaaaffigineqartunit ukunannga 

akissuteqartoqarpoq: 

 

1 Inuussutissarsiornermut, Niuernermut, 

Nunanut Allanut, Silallu Pissutaata 

Allangoriartorneranut Naalakkersuisoqarfik 

Departementet for Erhverv, Handel, 

Udenrigs og Klima 

2 GrønlandsBANKEN  

3 Datatilsynet  

4 Tilioq Handicaptalsmand 

5 Sulinermik Inuussutissarsiuteqartut 

Kattuffiat SIK  

6 Aningaasaqarnermut Nunamullu 

Namminermut Naalakkersuisoqarfik 

Departementet for Finanser og 

Indenrigsanliggender 

7 Akileraartarnermut Aqutsisoqarfik Skattestyrelsen 

8 Sulisitsisut Grønlands Erhverv 

9 Institut for Menneskerettigheder  

10 Ineqarnermut, Attaveqatigiinnermut, 

Naligiisitaanermullu Naalakkersuisoqarfik 

Departementet for Boliger, Infrastruktur og 

Ligestilling 

 

Nakkkutigineqartut nakkutiginnittuilu  

Tilioq aamma Institut for Menneskerettigheder (Inuttut pisinnaatitaaffiit pillugit Instituti) 

apeqqusiipput nakkutiginnittut inunnut nakkutigisaminnut MitID-p tungaatigut qanoq 

iliussanersut. 

 

Siunnersuummi pingaarnertut aallaaviuvoq inunnut digitaliusumik atsiornermik 

atorsinnaasunut digitaliusumik atsiorneq isumannaatsoq qularnaarneqassasoq, Inuit 

tamarmiunngitsut MitID mik pisinnaapput.  Kommunit MitID-mik tunniussigunik 

nakkutigissavaat tunniussivigineqartup MitID atorsinnaagaa aamma MitID pillugu 

isumannaallisaanikkut piumasaqaatit paasisimagai. Tamanna ullumikkut NemID-mi 

tunniussinermi piumasaqaataavoq aamma nangillugu MitID-mut atuutissalluni.   Inuit 

isumaqartut MitID-mik tunniussinissamut kommunip itigartitsinera kukkunerusoq 

ullumikkutut  aalajangiineq maalaarutigisinnaavaat Danmarkimi Digitaliseringsstyrelsen-imut 

(Digitalimik Sullissinermut Aqutsisoqarfik). Inuit ilaasa MitID-mik tunineqarnissaq 

ilimagisinnaanngimmassuk pinngitsaaliissummik digitalikkut imminut sullissinnaanissamut 

inatsisitigut tunngavigisatigut isummerfigineqassaaq inuit MitID-mik pisaarsinaannngitsut 

imminnut pillutik suliaq oqartussanit qanoq suliarineqarsinnaanersoq.  

 

Inuup nakkutigineqartup tunngaviatigut nammineq aalajangiisinnaanini pigiinnassavaa 

nalinginnaasumillu nammineersinnaassusiiagaanani. Taamaattorli pissutsini immikkut ittuni 

inatsisitigut nammineersinnaaneq arsaarinnissutaasinnaavoq aningaasaqarnerullu tungaatigut 

tamakkiisumik imaluunniit ilaannakortumik nammineersinnaassusiiagaalluni.   

 

Inuup nakkutigineqarnera immini tunngaviusinnaanngilaq MitID-mik 

tunineqarsinnaannginneranut nammineerluni taassuminnga atuisinnaannginnini pillugu. 

Nakkutilliineq inummut aningaasanut pissutsinuinnaq killilerneqarsimappat tamatuma 

nakkutigineqartup MitID-mik atuisinnaanera peqqissutsini pillugu imminut sullinniaruni. 

Assersuutaasinnaavoq coronapas-eqarneq, tassanimi piumasarineqarpoq massakkut NemID-

mik, siunissami MitID-mik atuinissaq  

 

Nakkutiginnittoq kommunimut saaffiginnippat nakkutigisaasup digitalikkut 

sinnerneqarsinnaanera imaluunniit MitID-ata matuneqarnissaa kissaatigalugu, taava 

kommune aalajangiissaaq nakkutiginninnermut aalajangiineq tassunga tunngasoq 

tunngavigalugu. Inuk nammineersinnaassusiiagaanngippat aallaavittut taanna akuersitissavaa 

digitalikkut sinnerneqarsinnaanissaanut imaluunniit MitID-ata matuneqarsinnaanissaanut.    

 

Nakkutiginninnermut aalajangiinermi nammineersinnaassusiiagaaneq imaluunniit allatut 

nakkutiginnittoq piginnaatippagu MitID-p atorneqarneranut aalajangiinissaanut, taava 

kommunip nakkutiginnittup aalajangiinera malissavaa.   

 

Kisianni kommune nammineq suliniarnermigut nakkutigineqartup nangittumik MitID-mik 

atuinermi isumannaallisaanermut piumasaqaatinik naammassinnissinnaaneranut tunngasoq 

pillugu isummissaaq. Kommune isumaqaruni taamaanngitsoq taava kommune nammineq 

aalajangiissaaq pineqartup MitID-anik matusinissamut. Nakkutigineqartup aamma 

nakkutiginnittup aalajangiineq taamaattoq Danmarkimi Digitalimik Sullissinermut 

Aqutsisoqarfimmut naammagittaalliuutigisinnaavaa.   

 

Qulaani allassimasut takussutissaanngillat pisortani oqartussat aalajangiinerminni tigusisup 

ukiui imaluunniit eqqarsaatigisassat allat naleqquttut ilisimasariaqakkatik 

eqqarsaatigissanngikkaat.  Kisianni pisortani oqartussat inuk nakkutigineqalersimasoq 

nakkutigisaaneratalu annertussusaa aallaavittut ilisimasinnaanngilaat. Nakkutiginnittutut 

toqqakkap nammineq isumagissavaa pisortat oqartussaasut naleqquttut nakkutiginninnermik 

ilisimatissallugit. 

 

Siunnersuutip matuma nakkutiginnittoq akisussaaffiianngilaa nakkutigineqarnermik 

aalajangiinerup pisortani oqartussanut allanulluunniit naleqquttunut 

ilisimatitsissutiginissaanut.    

 

Imminut sullinnermut aaqqiissummut akisussaalluni oqartussaasoq aalajangiisuuvoq 

digitaliusumik imminut sullinnermi aaqqiissummi digitaliusumik atsiorsinnaaneq 

atorneqassanersoq. Digitalikkut imminut sullinnerup siunertaata digitaliusumik atsiorneq 

naleqqutinngitsuunerarsinnaavaa imaluunniit inatsisinit mattunneqarsinnaavoq. 

Digitaliusumik imminut sullinnermik aaqqiinermik oqartussatut akisussaasuusut 

eqqarsaatigisariaqarpaat digitaliusumik imminut sullinnerup akisussaaffigisamik siunertaani 

digitaliusumik atsiornissaq atorneqarsinnaassanersoq.      

 

Taamaallaat nakkutiginninnermut atatillugu digitaliusumik atsiorneq iluaqutaaginnanngilaq. 

Kisianni aamma inuit imaluunnit suliffeqarfiit digitaliusumik atsiornerup neqeroorfigai 

soqutigisamik allanit suliarineqarsinnaanerannik. Digitaliusumik atsiornerup inuit 

suliffeqarfiillu pisariitsumik namminerlu piumassutsimik aaqqissorsinnaanissaannik kikkut 

soqutigisaminnik isumaginnittussatut toqqassanerlugit. Akisussaasutut oqartussaq 

digitaliusumik atsiornikkut ilisimatinneqassaaq inuup pineqartup soqutigisaanik kina 

ingerlatsisuussanersoq.   

 

Sullissivik.gl 

sullissivik.gl-imi digitaliusumik imminut sullinnermut aaqqiissutini eqqarsaatigisassat 

pingaarutillit marluupput  : 

 sullissivik.gl tamanit iserfigineqarsinnaassasoq, aamma inunnit immikkut 

pisariaqartitsisunit, 

 sullissivik.gl teknikikkut ima oqimaatsigissanngitsoq inunnit internettikkut 

attavigissaanngitsunit ajornakusoortorujussuarmik iserfigineqarsinnaassalluni. 

Pingaartumik Kalaallit Nunaanni qaammataasakkut attaveqarfiusuni tamanna 

atuuppoq.  

 

Oqimaaqatigiissaarineq ajornakusoorpoq, akuttunngitsumik suliniutit aappaanut iluaqutaasut 

aappaanut akornutaasinnaammata..  

 

Tele Greenlandip ineriartortitsinissamut pilersaarutai siunissami nalunaarasuartarnikkut 

ataqatigiinnermut attaveqaatit illua’tungeriinnut iluaqutaassapput annertunerusumillu 

periarfissiissalluni sullissivik.gl-ip illua’tungeriit tamaasa siunissami sullissivik.gl-ip 

ineriartortinnerani isumaginissaannut   . 

 

Sullissivik.gl-ip teknologiikkut ineriartorneq siumut isigaluni atorluarniarpaa innuttaasut 

tamarmik isumaginissaanut sumiluunniit najugaqaraluarunik aamma immikkut pisariaqartitaat 

qanorluunniit ikkaluarpata.  

 

Tusarniaanermut akissutinik misissuineq  

Immersukkami ataaniittumi tusarniaanermut akissutit ataasiakkaarlugit misissorneqarput 

oqaaseqaateqarfiullutillu.   

 

Nr. Tusarniaafigisaq Oqaaseqaat  Oqaaseqaammut 

oqaaseqaat 

1.0 Inuussutissarsiorner

mut, Niuernermut, 

Nunanut Allanut 

Silallu Pissutaata 

Allangoriartorneranu

t 

Naalakkersuisoqarfi

k  

Naalakkersuisoqarfik 

tusarniaaanermut 

oqaatigisassaqanngilaq.  

Siunnersuummi 

allannguisoqarnissaa 

pisariaqartinneqanngilaq. 

2.0 GrønlandsBANKEN Taamaattumik 

GrønlandsBANKEN 

siunnersuummut 

tapersersuivoq 

sapinngisamillu sukkasuumik 

akuerineqarnissaa 

innersuussutigalugu. 

Ataqatigiimmik 

aaqqissuussinermik  

assingusumik 

ineriartortitsineq 

allanngutsaaliuinerlu Kalaallit 

Nunaanni inuiaqatigiinnut 

siumut 

isigineqareersinnanngitsumik 

kinguneqarsinnaavoq. 

Taamaattumik pisortat FR1-

illu aningaaseriviit arlallit 

eqimattat sinnerlugit 

akornanni  ulloq 16. 

septembari 2015 

suleqatigiinnerannut 

ilanngunnissamik toqqaaneq 

annertuumik 

tapersersornarpoq.   

Siunnersuut taperserneqarpoq. 

2.1  Kalaallit Nunaanni 

atuutilersinneqarnissaata 

danskit atuutilersitsinerat 

sapinngisamik qanittumik 

malinnissaata pisariaqarnera 

pisortat eqqumaffigissagaat  

pingaartuuvoq. Sulinerup 

ingerlanera teknologiikkut 

assut annertullunilu 

pisariuvoq, taamaattumik 

Kalaallit Nunaanni 

aningaaseriviit 

atugarliortorujussuussaapput 

pisortat FR1-illu 

aningaaseriviit arlallit 

eqimattat sinnerlugit 

akornanni  ulloq 16. 

septembari 2015 

suleqatigiinnerannut 

ilanngunnissaq 

aallaavigineqarsinnaanngippat

. Ajornartorsiutaasinnaasoq 

taanna inatsisissatut 

siunnersuummi 

sammineqarpianngilaq, 

kisianni taamatut 

atuutilersitsinermik 

suliaqarneq suliassap 

annertussusaanik 

mikivallaamik 

nalilerneqannginnissaa 

aningaaseriviup misilittagaraa.     

Siunnersuummi 

allannguisoqarnissaa 

pisariaqartinneqanngilaq.  

 

Aallaqqaataaniit 

siunniunneqarpoq 

aalajangiinissamut 

siunnersuut Inatsisartut 

upernaakkut 2021-mi 

ataatsimiinneranni 

saqqummiunneqassasoq. 

Inatsisartunut qinersineq 

peqqutigalugu tamanna 

pinngilaq.  

 

MitID-p aammag NemLog-in-

ip ineriartorinneqarneranni 

atuutilersinneqarnerannilu 

teknikikkut 

ajornartorsiuteqarnerit 

peqqutigalugit massakkorpiaq 

MitID-mik atuutilersitsineq 

Danmarkimi aatsaat oktobarip 

qaammataani pissasoq. 

Taamaalilluni 

GrønlandsBANKENip 

kissaatigisaa 

toqqannartuunngikkaluartumi

k naammassineqassaaq.   

2.2  GrønlandsBANKENip 

Namminersorlutik Oqartussat 

eqqarsaqquaat 

ingerlaannartumik 

aaqqiissummik 

anguniagalimmik sulinerup 

aallarneqarnissaanik, 

taassumalu aningaaseriviit 

periarfississavai aaqqiissutip 

Siunnersuummi 

allannguisoqarnissaa 

pisariaqartinneqanngilaq. 

 

Naalakkersuisut 

pisortaqarfiata kommunillu 

taamaallaat allannguutit 

aalajangiinissamut 

siunnersuutip 

sapinngisamik 

annertunersaanik 

atuilernissaannut. Qinersineq 

peqqutigalugu inatsisissatut 

siunnersuutip 

kinguartinneqarnera 

qaqutigoortuunngilaq,  

tamannalu inatsisissamut 

siunnersuutip imarisaanut 

pingaaruteqanngitsutut 

nalilerneqarpat, taava 

ajornartorsiutaavallaassanngil

aq eqaatsumik aaqqiinerit 

atussallugit qinersineq 

peqqutigalugu 

inatsisiliornerup 

kinguartinneqarneratigut  

Kalaallit Nunaanni innuttaasut 

atugarisaasa 

ajornerulinnginnissaannik   

kinguneqartussat.  

akuerineqarnermini 

nassatarisassai 

piareersarsinnaavaat. 

Aalajangiiffigisassatut 

siunnersuutip 

atuutilersinneqarnissaa aatsaat 

pisinnaavoq Inatsisartut 

siunnersuut akuerissappassuk.   

 

2.3  Inatsisissamut siunnersuummi 

ajunngivissumik 

ersersinneqarpoq Kalaallit 

Nunaanni Digitalimik 

Sullissinermut 

Aqutsisoqarfiup suliarisassai 

kommunini sulisut 

ilitsersornissaannut 

ilinniartinnissaannullu 

tunngasut, taakku 

suliarissavaat inuit 

ataasiakkaat kinaassusaannik 

isumannaajaanissaq, 

kinaassutsinik nalunaarsuineq, 

inuit ataasiakkaat MitID-mik 

matusineq ammaaqqinnerlu. 

GrønlandsBANKENip 

erseqqissumik 

innersuussutigissavaa 

Namminersorlutik Oqartussat  

Siunnersuummi 

allannguisoqarnissaa 

pisariaqartinneqanngilaq. 

 

Digitalimik Sullissinermut 

Aqutsisoqarfiup 

tusarniaanerup nalaani 

kommunit tamaasa 

ataatsimeeqatiserisimavai, 

tassanilu MitID-mik 

tunniussinermut piumasaqaatit 

nutaat il.il. 

nassuiarneqarsimallutik.   

 

Ukiamut 

pilersaarutigineqarpoq 

aaqqissuussisoqassasoq 

tassanilu pisortanit 

digitaliusumik  imminut 

sullinnermut aaqqiissutit 

sulineq taanna maannangaaq 

aallartissagaat 

Aningaaseriviup nalilerpaa 

Kalaallit Nunaanni innuttaasut 

ilarpassui MitID-p 

tunniunneqarnissaanut 

kommunimit 

ikorneqartariaqassasut. 

Tamanna kommunini 

sulisunut 

uissuummissutaaqqunagu 

aningaaseriviup 

siunnersuutigaa maannangaaq 

suliniummut atugassanik 

aningaasanik 

immikkoortitseqqullugit.    

Aningaasaqarnikkut Kalaallit 

Nunaannut nuussuinerit 

aggustimi septembarimilu 

aallartittussat 

peqataaffigissallugit 2022-mi 

aallartitsinissamut 

utaqqinermit  akikinnerussaaq.   

pillugit piumasaqaatit nutaat 

nassuiarneqassallutik.  

 

 

3.0 Paasissutissat 

pillugit 

Nakkutilliivik  

Peqqussutissamut 

siunnersuummi 

aalajangersakkat missiliorpaat 

MitID aamma NemLog-in 

pillugit inatsisissatut 

siunnersuummi 

aalajangersajkkat 

tusarniaassutigineqarlutik 

ulloq 20. August 2020 

Paasissutissat Pillugit 

Nakkutilliivimmut 

nassiunneqartut.   

Siunnersuummi 

allannguisoqarnissaa 

pisariaqartinneqanngilaq. 

3.1  Taamaattumik Paasissutissat 

pillugit Nakkutilliivik 

nakkutilliiviup 

tusarniaanermut 

akissutigisimasani 24. 

Septembari 2020-meersut 

Allannguutissatut/naqqiissutis

satut Paasissutissat pillugit 

Nakkutilliiviup 

siunnersuutiginiagai 

inatsimmi namminermi 

ilanngunneqareerput. 

tunngavigai, taakkulu 

kakkiullugit ilanngunenqarput.    

3.2  Allannguutit erseqqissanerillu 

Kalaallit Nunaanni 

Digitalimik Sullissinermut 

Aqutsisoqarfiup suliarisimasai 

oqaaseqarfiginissaannut 

pisariaqartitsinngillat.  

Siunnersuummi 

allannguisoqarnissaa 

pisariaqartinneqanngilaq.  

4.0 Tilioq Innuttaasut digitaliusumik 

attaveqanngitsut  

Tiliup oqaatiginiarpaa 

pingaartuusoq oqartussat 

digitaliusumik aaqqiinerit 

atuutilernerat ilutigalugu 

eqqarsaatigissagaat 

innuttaasut ilaat 

piffissaqarnissamut 

ikiorneqarnissamullu 

pisariaqartitsimmata 

digitaliusumik periarfissat 

aaqqiissutillu nutaat 

atuutilersinneqarneranni 

sungiussinissaminnut. 

Aammalu innuttaasut ilaat, 

mennerunngitsumik ass. 

paasinnittaatsimikkut 

innarluutillit innutaasullu 

utoqqanerit digitaliusumik 

aaqqiinerit 

atorsinnanngimmatigit. 

Taamaalilluni aaqqiinernik 

periarfissat allat innuttaasunut 

digitaliusumik 

attaveqanngitsunut aamma 

innuttaasunut digitaliusumik 

attaveqartunut 

tapersersuinissaq aamma 

aaqqiinerit nutaat 

ilikkarnissannut immikkut 

Siunnersuummi 

allannguisoqarnissaa 

pisariaqartinneqanngilaq.  

 

Annertunerusumik 

paasisaqarusukkuit takuuk 

immikkoortoq: 

Sullissivik.gl. 

ittumik 

ikiorserneqartariaqartunut 

pisariaqartinneqarput. 

Taamaattumik NemID-miit 

MitID-mut pitsaanerpaamik 

ikaarsaariarnissaq 

anguniarlugu Tiliup 

innersuussutigissavaa 

Digitalimik Sullissinermut 

Aqutsisoqarfik kommunit 

suleqatigalugit ilinniutissanik 

ineriartortitsissasoq 

pikkorissarnernillu 

ingerlatsilluni innuttaasut 

innarluuteqartut utoqqaallu 

digitaliusumik aaqqiinernik 

nutaanik atuisinnaaleqqullugit.   

4.1  Nakkutiginnittoqartarneq  

Tiliup oqaatiginiarpaa 

qularnaarneqartariaqartoq 

nakkutiginnittup 

tamakkiisumik nakkutigisani 

isumagisinnaagaa 

nakkutiginnittoqarnermut 

atatillugu suliassatigut 

soqutigisatigullu 

nakkutiginninneq 

naapertorlugu. Ilutigalugu 

pingaartuuvoq aaqqiinerup 

aaqqiissutigineqartup 

tapersersorneqarluni 

aalajangiussaq siuarsassagaa 

qularnaarlugulu inuk 

nakkutigineqartoq 

pisariaqanngitsumik 

nammineq aalajangiinissamut 

iliuuseqarnissamullu 

periarfissaminik 

arsaarneqassanngitsoq.  

 Aamma aaqqiinermi 

illersuutissat 

Siunnersuummi 

allannguisoqarnissaa 

pisariaqartinneqanngilaq.  

 

Aamma takuuk 

immikkoortoq: 

Nakkutiginnittoqarneq 

nakkutiginnittullu  

atornerluinissamut 

pitsaaliuisut illersuisullu 

qularnaarneqartariaqarput. 

Tiliup innersuussutigaa 

Digitalimik Sullissinermut 

Aqutsisoqarfiup inatsisissatut 

siunnersuutip 

atuutilersinneqarneranut 

nangillugu sulinermini 

aaqqiineq pisariitsoq 

qitiusumillu ingerlanneqartoq 

pilersissagaa 

qularnaarniarlugu, inuit 

nakkutigineqartut 

digitaliusumik imminut 

sullinnermi aaqqiinerit 

atorsinnaanerinut eqqortumik 

tapersersorneqassasut.  

Aamma Digitalimik 

Sullissinermut Aqutsisoqarfik 

kommunit suleqatigalugit 

ilinniutissanik 

ineriartortitsissasoq 

pikkorissarnernillu 

ingerlatsilluni innuttaasut 

innarluuteqartut utoqqaallu 

digitaliusumik aaqqiinernik 

nutaanik atuisinnaaleqqullugit. 

Digitalimik Sullissinermut 

Aqutsisoqarfik kommunit 

suleqatigalugit.   

5.0 Kattuffiat SIK SIK MitID-ip aamma 

NemLog-in-ip Kalaallit 

Nunaanni 

atulersinneqarnissaannut 

aalajangiiffigisassatut 

siunnersuummut 

isumaqataavoq.   

Siunnersuummut 

isumaqataaneq  

5.1  SIK-p aamma 

tapersersorsinnaavaa 

innuttaasut 

Siunnersuummi 

allannguisoqarnissaa 

pisariaqartinneqanngilaq.  

mobilapplikationimut 

atuinissaminnut 

isersinnaanngitsut nangittumik 

pappiaqqatigut kinaassutsimik 

uppernarsaammik 

toqqaasinnaanissaat 

isissutissanik nøglekortimut 

taartaasinnaasunik 

takutinneqarnissamut. 

Taamaalilluni innuttaasoq 

kinaluunniit digitaliusumik 

ineriartornermi 

“katataassanngilaq”. Aamma 

SIK-p naammagisimaarlugu 

paasivaa 

aalajangiiffigisassatut 

siunnersuummi 

aallaavigineqarmat inuit 

MitID-mut 

nalunaarsorneqarnerminnut 

tunineqarnerminnullu 

akiliissanngitsut.   

6.0 Aningaasaqarnermut 

Nunamullu 

Namminermut 

Naalakkersuisoqarfi

k  

Naalakkersuisoqarfik 

annertunerusumik 

oqaaseqaatissaqanngilaq  

Siunnersuummi 

allannguisoqarnissaa 

pisariaqartinneqanngilaq.  

7.0 Akileraartarnermut 

Aqutsisoqarfik  

Akileraartarnermut 

Aqutsisoqarfiup ataatsimut 

isigalugu inatsisissamut 

siunnersuut isumaqatigaa, 

ilaatigut annertuumik 

isumannannissaq, 

kinaassutsimut qularnaarineq 

aamma oqartussat 

paasissutissanik atuinerini 

inuit pillugit paasissutissat 

qularnaarneqarnissat  

ukkatarinerulerneqarmat.   

Siunnersuummut 

isumaqataaneq  

7.1  Akuerisassatut siunnersuummi 

siuunnersuutigineqarpoq 

oqartussaasuni pisortat 

pisussaatitaassasut 

digitaliusumik imminut 

sullinnermik aaqqiinertalinnik 

neqerooruteqaraangamik 

aaqqiissummik MitID-mik 

atuinissaminnut. 

Akileraartarnermut 

Aqutsisoqarfik suli 

digitaliusumik imminut 

sullinnermi aaqqiinernik 

neqerooruteqarpoq Nammineq 

Toortaanermik 

pisariaqartitsisumik, 

taamaalillunilu Nem-log-

inimik 

pisariaqartitsinngitsunik. 

Imminut sullilluni aaqqiinerit 

tassaapput sulinal.nanoq.gl 

aamma aka.nanoq.gl.  

Sulinal.nanoq tassaavoq 

Kalaallit Nunaanni online-

kkut sulisitsisunik 

nalunaarsuiffia. 

Nittartakkamut isaaffik 

tassaasoq nunami tamarmi 

sulisitsisut akissarsianik 

nalunaarsuinernik aamma 

qaammammut 

nalunaarutiginninnernik 

nalunaarsuiffiat. 

Nalunaarutiginninnerit taakku 

tassaapput tunngaviusumik 

paasissutissat innutaasut 

suliffeqarfiillu 

akileraaruteqarnikkut 

paasissutissaataannut. 

Aalajangiiffigisassatut 

siunnersuut naapertorlugu 

Siunnersuummi 

allannguisoqarnissaa 

pisariaqartinneqanngilaq. 

 

Digitalimik Sullissinermut 

Aqutsisoqarfiup sullissivik.gl-

imut pisariaqartumik 

allannguutissat 

pilersaarusiorlugit 

aallartereerpai siunnersuummi 

isumannaannissamut 

piumasaqaatit nutaat 

naammassineqarnissaat  

anguniarlugu.  

 

Siunnersuutip 

akuerineqarneratigut 

sullissivik.gl 

allannguutissanik 

pisariaqartunik 

nutarteriffigineqassaaq 

imaalerluni pisortanit 

sullissinerit 

neqeroorutigineqartut 

sullissivik.gl-imik atuisut 

digitaliusumik imminut 

sullinnermut 

ataatsimoorussamik 

ikkussinermut atortunik 

atuisinnaalersillugit.   

 

Digitalimik Sullissinermut 

Aqutsisoqarfiup oqartussatut 

pisortat sullissivik.gl-imik 

atuisut atuisussallu 

ilisimatissavai.   

 

Siunnersuutip 

akuerineqarneraniit 

atuutilerneranut piffissamik 

ikaarsaariarfeqassaaq.  

oqartussatut pisortat imminut 

sullinnermi aaqqiinerni 

MitID-mik atuinissaminnut 

pisussaatitaapput. Kalaallit 

Nunaanni sulisitsisunut 

nalunaarsuiffik, 

sulinal.nanoq.gl, 

eqqarsaatigalugu 

Akileraartarnermut 

Aqutsisoqarfik 

piumaffigineqassaaq 

ineriartortitsinermut 

suliaqarnissaanik, atuisut 

nammineq-toortaalluni-

isernermut taarsiullugu MitID 

Erhverv-imik (NemLogin-

imik) atuisussanngorpata.    

Aalajangiiffigisassatut 

siunnersuutip nassatarisaanik 

Akileraartarnermut 

Aqutsisoqarfiup nalilerniarpaa 

qanoq naleqqutsigissanersoq 

suliffeqarfiit 

nalunaarutiginninnerisa 

sullissivik.gl-imut 

nuunneqarpat taamalu 

aaqqiinermut 

isumannaatsumut 

ilanngullugu. Ilutigalugu 

kinguneqassaaq oqartussatut 

pisortat imminut sullinnermi 

aaqqiissutai ataatsimut 

katersorneqarnerannik. 

Taamatut aaqqiinermi 

pisariaqartinneqassapput 

piffissaq aamma 

ineriartortitsinermut  

aningaasaliissutit. 

Akileraartarnermut 

Aqutsisoqarfik tamatumunnga 

misissueqqissaarnissamik 

aallarniiniarpoq. Kisianni 

ikaarsaariarfeqartariaqarpoq 

nammineq-toortaanermik-

kodet ullumikkut atorneqartut  

atorneriniit MitID Erhverv-

imut (NemLogin-imut) 

atuilernermut minnerpaamik 

qaammatinik 12-inik. IT-mik 

nutaamik aaqqiinerup 

saniatigut Akileraartarnermut 

Aqutsisoqarfiup sulianik 

ingerlatsisuinut 

sulisitsisunullu ilitsersuutinik 

suliarinnittoqartariaqarpoq.  

 7.2  Aka.nanoq.gl tassaavoq 

Akileraartarnermut 

Aqutsisoqarfiup 

NammineqToortaalluni 

aaqqiinera innuttaasut ilaatigut 

siumoortumik aamma 

inaarutaasumik  imminut 

nalunaarsuinermik 

takunnissinnaaffiat 

allanngortitsisinnaaffiallu. 

Aaqqiineq innuttaasunut 

NemID-mik pisimanngitsunut 

imaluuniit pisinnaanngitsunut 

naatsorsuussaavoq. Taamatut 

aaqqiineq 

atorunnaariartuaartinneqaleree

rpoq.  Akileraartarnermut 

Aqutsisoqarfiup innuttaasut 

sullissivik.gl-imi  

“Akileraarutikka”mik, IT-mut 

aamma kinaassutsimut 

annertunerusumik  

illersuinertalimmut  

ullumikkut kaammattorpai 

atueqqullugit.   

Siunnersuummi 

allannguisoqarnissaa 

pisariaqartinneqanngilaq. 

 

Annertunerusumik 

paasisaqarusukkuit takuuk 

immikkoortoq: 

Sullissivik.gl. 

Kisianni innuttaasut 

amerlaqisut suli NemID-

qanngillat taamalu 

sullissivik.gl-imi imminut 

sullinnermut isersinnaanatik. 

Taakku oqarasuaatikkut 

Akileraartarnermut 

Aqutsisoqarfimmut 

aqutsisoqariup suliarisassanut 

tunngasunut 

ilitsersorneqarnissamik 

saaffiginnikkaangata, taava 

ullumikkut Akileraartarnermut 

Aqutsisoqarfiup 

NammineqToortaalluni-

atortuanut 

innersuunneqartarput. 

Innutaasut tassani 

oqarasuaatikkut 

ilitsersuunneqartarput 

ilassutissanik/aaqqiissutissani

k immersuinissamut.  

Akileraartarnermut 

Aqutsisoqarfiup Nammineq 

Toortaalluni-atortua 2020-mi 

1808-riarluni atorneqarpoq 

aamma 2019-imi 3393-

riarluni. Assigisaanik 

“Akileraarutikka” 

sullissivik.gl-imi 2020-mi 

7268-riarluni atorneqarpoq 

2019-imilu 6315-riarluni.  

Taamaattumik innuttaasunut 

MitID-qanngitsunut imminut 

sullinneq 

unammillernarsinnaassaaq, 

taakkununnga ilaallutik 

pingaartumik innuttaasut 

inoqarfinni ornillugu 

killilimmik innuttaasunut 

sullissivilinnik inuttaqartuni 

najugaqartunut. Taamaattumik 

Akileraartarnermut 

Aqutsisoqarfimmut 

innuttaasut taakku sullinnerat  

annertunerusumik 

piffissaajaataassaaq. 

Taamaattumik innuttaasunut 

digitaliusumut 

attaveqanngitsunut aaqqiinerit 

allatut periarfissallit 

atorfissaqartinneqassapput. 

Akileraartarnermut 

Aqutsisoqarfiup kissaatiga 

nangittumik 

oqaloqatiginnittarnissani 

ilaatigut digitalimik 

sullissinermut 

aqutsisoqarfimmik 

digitaliusumik aaqqiinernik 

annertunerusumik 

siaruarterinissaq 

atuutitsisalernissarlu  pillugit, 

ilanngullugit pingaartumik 

innuttaasut NemID-mik 

siunissamilu MitID-mik 

atuisut amerlanerusut. 

7.3  Akileraartarnermut 

Aqutsisoqarfiup 

oqaatiginiarpaa digitaliusumik 

aaqqiinermut nutaamut 

atuutilersitsinermi 

pingaartuusoq 

eqqaamassallugu innuttaasut 

tamarmik periarfissanut 

aaqqiinernullu nutaanut 

sungiussiniartussaammata. 

Taamaattumik 

Akileraartarnermut 

Aqutsisoqarfik 

kaammattuivoq 

ilinniarnissamut atortunik IT-

mut unammillernartitsisunut 

ineriartortitsisoqassasoq, 

illoqarfinni nunaqarfinnilu 

innuttaasunik ornillugit 

killilimmik sullissiveqartuni  

atugassanik. 

 

Siunnersuummi 

allannguisoqarnissaa 

pisariaqartinneqanngilaq.  

 

Annertunerusumik 

paasisaqarusukkuit takuuk 

immikkoortoq : 

Sullissivik.gl. 

7.4  Akileraartarnermut 

Aqutsisoqarfiup 

oqaatiginiarpaa digitaliusumik 

aaqqiinermut nutaamut 

atuutilersitsinermi 

pingaartuusoq 

eqqaamassallugu innuttaasut 

tamarmik periarfissanut 

aaqqiinernullu nutaanut 

sungiussiniartussaammata. 

Taamaattumik 

Akileraartarnermut 

Aqutsisoqarfik 

kaammattuivoq 

ilinniarnissamut atortunik IT-

mut unammillernartitsisunut 

ineriartortitsisoqassasoq, 

illoqarfinni nunaqarfinnilu 

killilimmik ornillugit  

innuttaasunik 

sullissisoqarfinni   

atugassanik.   

Siunnersuummi 

allannguisoqarnissaa 

pisariaqartinneqanngilaq.  

 

Annertunerusumik 

paasisaqarusukkuit takuuk 

immikkoortoq: 

Sullissivik.gl. 

 

7.5  Akileraartarnermut 

Aqutsisoqarfiup 

siunnersuutigaa 

suleqatigiinnut 

oqallittarfeqarfimmik 

pilersitsisoqassasoq 

Namminersorlutik 

Oqartussani, Kommunini  

suliassaqarfiit assigiinngitsut 

suliffeqarfiillu innuttaasunut 

online-usumik sullissisartut 

aqqusaarlugit katitikkamik 

ineriartornissamik 

tamnakkiinerusumik 

ukkataqarfiginninnissaq 

innuttaasunullu 

iluaqutaasumik 

aalajangersimasunik   

piumasaqaateqarnissaq   

Siunnersuummi 

allannguisoqarnissaa 

pisariaqartinneqanngilaq.  

qularnaarniarlugu.  

8.0 Sulisitsisut 

Grønlands Erhverv 

Grønlands Erhverv-ip 

aalajangiiffigisassatut 

siunnersuummi 

anguniarneqartut 

tusarniaassutigineqartut 

tapersersoramigit 

nalunaarutigissavaa 

siunnersuummut 

oqaaseqaatigisassaqarnani.  

Siunnersuut tapersorpaa  

9.0 Institut for 

Menneskerettigheder 

Institutip inatsisissatut 

missingiummut arlalinnik 

nalerisaaffigineqareerluni 

MitID aamma NemLog-in 

pillugit peqqussutikkut inatsit 

Kalaallit Nunaannut 

atulersinnissaanut 

tusarniaanermut akissutini 18. 

septembari 2020-meersoq 

innersuussutigaa. Septembari 

2020-mi tusarniaanermut 

akissummi instittuti ilaatigut 

innersuussuteqarpoq 

tapersersorneqarluni 

aalajangiinermut 

pisinnaatitaanissap 

qularnaarneqarnissaa 

eqqarsaatigalugu, tassani 

pineqqarlutik inuit 

nakkutigineqartut aamma 

nakkutiginnittup periarfissaata 

qularnaarneqarnissaa inuk 

nakkutigineqartoq sinnerlugu 

digitaliusumik imminut 

sullinnermut aaqqiissutinik  

atuisinnaanissaa 

eqqarsaatigalugu. Institutip 

eqqumaffigaa Danmarkimi 

Digitaliseringsstyrelsen  

(Digitalimik Sullissinermut 

Aqutsisoqarfik) 

peqqussutikkut 

missingiutikkut MitID-mik 

aaqqiineq atugassanngortikkaa 

(§ 3) qularnaarlugulu 

NemLog-inip (§ 9) 

ingerlanneqarnissaa.   

Siunnersuummi 

allannguisoqarnissaa 

pisariaqartinneqanngilaq.  

 

Sukumiinerusumik takuuk 

immikkoortoq: 

Nakkutiginnittoqarneq aamma 

nakkutiginnittut  

9.1  Taamaakkaluartoq institutti 

isumaqarpoq Kalaallit 

Nunaanni Digitalimik 

Sullissinermut 

Aqutsisoqarfiup 

aalajangiiffigineqarnissamut 

siunnersuummi itisilissagaa 

allaaserisaq nakkutiginnittoq 

qanoq ilinerani digitaliusumik 

sinniilluni atuinissamut 

aaqqiinermik 

atuisinnaanersoq, 

eqqarsaatigalugu pisortani 

oqartussap imaluunniit   

pisortani eqqartuussisutigut 

oqartussap oqartussatut 

suliassanik ingerlatsinerani.  

Siunnersuummi 

allannguisoqarnissaa 

pisariaqartinneqanngilaq. 

 

Sukumiinerusumik takuuk 

immikkoortoq: 

Nakkutiginnittoqarneq aamma 

nakkutiginnittut 

9.2  Tamatuma saniatigut 

takuneqarsinnaasariaqarpoq 

nakkutiginnittut 

nakkutigineqartut sinnerlugit 

inatsisinut 

attuumassuteqarsinnaasunut, 

soorlu aningaaseriviit 

ingerlatsiviillu allat 

tungaasigut suliaqarnermut 

qanoq periarfissaqarnersut. 

Kiisalu nakkutiginnittut qanoq 

periarfissaqarnerat   

nakkutigineqartoq 

nammineerluni 

pisinnaatitsissummik 

tunniussisinnanngitsoq 

sinnerlugu 

iliuuseqarnissaannut 

tunngasuni.   

Siunnersuummi 

allannguisoqarnissaa 

pisariaqartinneqanngilaq.  

 

Sukumiinerusumik takuuk 

immikkoortoq: 

Nakkutiginnittoqarneq aamma 

nakkutiginnittut  

Institut for 

Menneskerettigheder (Inuttut 

pisinnatitaaffiit pillugit 

Instituttip)  innersuussutigaa 

Kalallit Nunaanni Digitalimik 

Sullissinermut 

Aqutsisoqarfiup 

aalajangigassatut 

siunnersuummi itisilissagaa 

nakkutiginittut qanoq 

periarfissaqarnersut inuit 

nakkutigineqartut sinnerlugit 

digitaliusumik imminut 

sullinnerit atornerlugit 

suliaqarnerni.  

10.0 Ineqarnermut, 

Attaveqatigiinnermu

t, 

Naligiisitaanermullu 

Naalakkersuisoqarfi

k  

Naalakkersuisoqarfik 

oqaaseqaatissaqanngilaq.  

Siunnersuummi 

allannguisoqarnissaa 

pisariaqartinneqanngilaq. 

 

 

 

 


